
O‘QUVCHILARDA 
EMOTSIONAL INTELLEKTNI 
SHAKLLANTIRISHNING 
INNOVATSION METODLARI VA 
DIAGNOSTIKASI
Kamaladin Kuronboyevich Matyaqubov
Chirchiq davlat pedagogika universiteti
Texnologik ta’lim kafedrasi dotsenti
Pedagogika fanlari bo‘yicha falsafa doktori (PhD)

Annotatsiya: Mazkur maqolada o‘quvchilarda emotsional intellektni shakllantirishning innovatsion metodlari va diag-
nostikasi pedagogik-psixologik nuqtai nazardan tahlil qilinadi. Unda emotsional intellektning o‘zini anglash, hissiyotlarni 
boshqarish, empatiya, ijtimoiy moslashuv va konstruktiv muloqot kabi tarkibiy qismlari yoritiladi. Shuningdek, rolli o‘yinlar, 
keys-stadi, trening mashg‘ulotlari, art-pedagogik topshiriqlar, refleksiv suhbatlar va “Hissiyot kundaligi” kabi metodlarning 
o‘quvchilar shaxsiy rivojlanishiga ta’siri asoslanadi. Maqolada emotsional intellektni baholashda test, kuzatuv, suhbat, 
o‘zini o‘zi baholash va refleksiv yozuvlardan kompleks foydalanish zarurligi ko‘rsatib beriladi.

Kalit so‘zlar: emotsional intellekt, innovatsion metodlar, diagnostika, empatiya, refleksiya, o‘zini anglash, hissiyotlarni 
boshqarish, ijtimoiy moslashuv.
Abstract: This article analyzes innovative methods for developing students’ emotional intelligence and its diagnosis from 
a pedagogical and psychological perspective. It reveals such components of emotional intelligence as self-awareness, 
emotion regulation, empathy, social adaptation, and constructive communication. The article also substantiates the influ-
ence of role-playing, case studies, training activities, art-pedagogical tasks, reflective conversations, and an “emotion 
diary” on students’ personal development. It emphasizes the need for a comprehensive use of tests, observation, inter-
views, self-assessment, and reflective notes in evaluating students’ emotional intelligence.

Key words: emotional intelligence, innovative methods, diagnosis, empathy, reflection, self-awareness, emotion regula-
tion, social adaptation.
Аннотация: В данной статье анализируются инновационные методы формирования эмоционального интеллекта 
у учащихся и его диагностика с педагогико-психологической точки зрения. Раскрываются такие компоненты эмо-
ционального интеллекта, как самосознание, управление эмоциями, эмпатия, социальная адаптация и конструк-
тивное общение. Также обосновывается влияние ролевых игр, кейс-стади, тренинговых занятий, арт-педагоги-
ческих заданий, рефлексивных бесед и “дневника эмоций” на личностное развитие учащихся. В статье показана 
необходимость комплексного использования тестов, наблюдения, беседы, самооценки и рефлексивных записей 
при оценке эмоционального интеллекта.

Ключевые слова: эмоциональный интеллект, инновационные методы, диагностика, эмпатия, рефлексия, само-
сознание, управление эмоциями, социальная адаптация.

KIRISH
Zamonaviy ta’lim jarayonida o‘quvchilarning faqat bilim, ko‘nikma va malakalarini rivojlantirish yetarli emas, 

balki ularning emotsional barqarorligi, o‘zini anglash, boshqalar holatini tushunish, muloqotda muvozanatni 
saqlash hamda ijtimoiy vaziyatlarga moslashish qobiliyatlarini shakllantirish ham muhim pedagogik vazifaga 
aylanmoqda. Shu nuqtai nazardan emotsional intellekt tushunchasi umumiy o‘rta ta’lim va pedagogik oliy ta’lim 
tizimi uchun alohida ahamiyat kasb etadi. Emotsional intellekt o‘quvchining o‘z hissiyotlarini anglash, ularni 
boshqarish, ijobiy motivatsiyani saqlash, sinfdoshlari va o‘qituvchilar bilan samarali munosabat o‘rnatish qobili-
yatlari majmuasi sifatida talqin qilinadi [1].

Bugungi kunda ta’lim muhitida o‘quvchilarning stress, xavotir, o‘ziga ishonchsizlik, muloqotdagi qiyin-
chiliklar, nizoli vaziyatlarni hal eta olmaslik kabi muammolari ko‘p uchramoqda. Bunday holatlar o‘quv faoliyati 
samaradorligiga, shaxsiy rivojlanishga va ijtimoiy moslashuvga bevosita ta’sir ko‘rsatadi. Shu sababli emot-
sional intellektni shakllantirishga qaratilgan innovatsion metodlarni ishlab chiqish va ularni diagnostik mezonlar 
asosida baholash dolzarb ilmiy-amaliy masala hisoblanadi [2].

Innovatsion yondashuvlar emotsional intellektni rivojlantirishda interfaol mashg‘ulotlar, refleksiv topshiriqlar, 
rolli o‘yinlar, art-terapiya elementlari, keys-stadi, trening texnologiyalari, raqamli psixopedagogik vositalar va 
hamkorlikka asoslangan ta’lim metodlaridan foydalanishni nazarda tutadi. Bu metodlar o‘quvchining ichki 
kechinmalarini anglash, ijobiy muloqot madaniyatini shakllantirish, empatiya va o‘zini nazorat qilish ko‘nikmala-
rini rivojlantirishga xizmat qiladi [3].

Mazkur mavzuning dolzarbligi shundaki, emotsional intellekt o‘quvchining nafaqat ta’limdagi muvaffaqiyati, 
balki kelajakdagi kasbiy va ijtimoiy hayotga tayyorgarligi bilan ham uzviy bog‘liqdir. Pedagogik oliy ta’lim muas-
sasalari uchun bu masala bo‘lajak o‘qituvchilarni emotsional jihatdan sog‘lom, kommunikativ faol va refleksiv 
fikrlovchi shaxslarni tarbiyalashga tayyorlash nuqtai nazaridan muhimdir.

MAVZUGA OID ADABIYOTLAR SHARHI
Mavzu bo‘yicha foydalanilgan adabiyotlar tahlili emotsional intellektni shakllantirish masalasi pedagogika, 

psixologiya va ta’lim menejmenti bilan uzviy bog‘liqligini ko‘rsatadi. O‘zbekiston Respublikasining 2020-yil 
23-sentyabrdagi O‘RQ–637-son1 “Ta’lim to‘g‘risida”gi Qonuni, O‘zbekiston Respublikasi Prezidentining 2019-yil 
8-oktabrdagi PF–5847-son2 “O‘zbekiston Respublikasi oliy ta’lim tizimini 2030-yilgacha rivojlantirish konsepsi-
yasini tasdiqlash to‘g‘risida”gi Farmoni hamda O‘zbekiston Respublikasi Prezidentining 2022-yil 28-yanvardagi 
PF–60-son3 “2022–2026-yillarga mo‘ljallangan Yangi O‘zbekistonning taraqqiyot strategiyasi to‘g‘risida”gi 
Farmonida ta’lim sifatini oshirish, shaxsga yo‘naltirilgan yondashuvni kuchaytirish hamda o‘quvchilarning ijti-
moiy faolligini rivojlantirish ustuvor vazifa sifatida belgilangan. Musurmonova, Mavlonova, Xodjayev, Yo‘ldo-
shev va Usmonov asarlarida pedagogik texnologiyalar, o‘qituvchi mahorati, tarbiyaviy jarayonni tashkil etish va 
innovatsion metodlardan foydalanishning nazariy asoslari yoritilgan [4].

G‘oziyev, Davletshin, Karimova, Nishonova, Alimova va Qodirov tadqiqotlarida shaxs psixologiyasi, yosh 
davrlari, ijtimoiy munosabatlar, bolalar rivojlanishi va diagnostika masalalari keng tahlil qilingan bo‘lib, ular 
emotsional intellektni baholash mezonlarini ishlab chiqishda muhim metodologik manba bo‘lib xizmat qiladi. 
Goleman, Mayer, Salovey va Bar-On ishlarida emotsional intellektning mohiyati, tarkibiy qismlari, hissiyotlarni 
anglash, boshqarish, empatiya va ijtimoiy moslashuv bilan bog‘liq nazariy yondashuvlar asoslangan [5–6].

Petrides, Brackett, Rivers, Salovey hamda Durlak va hammualliflar tadqiqotlari esa ijtimoiy-emotsional 
ta’lim dasturlarining o‘quvchilarning akademik muvaffaqiyati, muloqot madaniyati va psixologik barqarorligiga 
ijobiy ta’sirini ko‘rsatadi. CASEL materiallari emotsional intellektni maktab miqyosida tizimli shakllantirishga 
amaliy yo‘nalish beradi [7].

TADQIQOT METODOLOGIYASI 
Mazkur tadqiqotda o‘quvchilarda emotsional intellektni shakllantirishning innovatsion metodlarini aniqlash, 

ularni ta’lim jarayoniga moslashtirish va diagnostik baholash imkoniyatlarini asoslashga yo‘naltirilgan kompleks 
pedagogik yondashuv qo‘llanildi. Tadqiqot metodologiyasi emotsional intellektning kognitiv, emotsional, 
kommunikativ va refleksiv tarkibiy qismlarini o‘zaro bog‘liq holda o‘rganishga asoslandi. Bunda o‘quvchilarning 
o‘z hissiyotlarini anglash, hissiy holatini boshqarish, boshqalarning emotsional kechinmalarini tushunish, nizoli 
vaziyatlarda muvozanatli qaror qabul qilish hamda ijtimoiy munosabatlarda moslashuvchanlik ko‘rsatish dara-
jalari asosiy mezon sifatida belgilandi [8].

Tadqiqot jarayonida nazariy tahlil, pedagogik kuzatuv, suhbat, anketa, diagnostik test, refleksiv yozuvlar 
tahlili, trening mashg‘ulotlarini modellashtirish va tajriba-sinov metodlaridan foydalanildi. Nazariy tahlil orqali 
emotsional intellektga oid psixologik-pedagogik qarashlar, zamonaviy ta’lim konsepsiyalari va innovatsion 
metodik yondashuvlar o‘rganildi. Pedagogik kuzatuv yordamida o‘quvchilarning dars jarayonidagi emotsional 
reaksiyalari, muloqot uslubi, hamkorlikdagi faolligi va o‘zini tutish xususiyatlari aniqlab borildi.

Innovatsion metodlar sifatida rolli o‘yinlar, emotsional vaziyatlarni tahlil qilish, keys-stadi, “Hissiyot kunda
ligi”, refleksiv suhbat, guruhiy trening, art-pedagogik mashqlar, dramatizatsiya, muammoli vaziyatlar asosida 
muloqot qilish va raqamli interfaol topshiriqlardan foydalanildi. Ushbu metodlar o‘quvchilarda o‘z kechinmalarini 
ifodalash, salbiy hissiyotlarni ijobiy faoliyatga yo‘naltirish, empatiya, tinglash madaniyati va konstruktiv muloqot 
ko‘nikmalarini rivojlantirishga qaratildi [9].

Diagnostika jarayonida emotsional intellektning past, o‘rta va yuqori darajalari ajratildi. Past daraja o‘quv
chining hissiyotlarini anglash va boshqarishda qiynalishi bilan, o‘rta daraja ayrim vaziyatlarda emotsional 
muvozanatni saqlay olishi bilan, yuqori daraja esa o‘zini nazorat qilish, empatiya va ijtimoiy moslashuvchan-
likning barqaror namoyon bo‘lishi bilan tavsiflandi. Olingan natijalar sifat va miqdoriy tahlil asosida umum-
lashtirildi [1].

1	 https://lex.uz/docs/-5013007
2	 https://lex.uz/docs/-4545884
3	 lex.uz/ru/docs/-5841063



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

456

2026-yil, iyul, 7(1)-son

TAHLIL VA NATIJALAR
Tadqiqot jarayonida o‘quvchilarda emotsional intellektni shakllantirishga qaratilgan innovatsion metod-

lardan foydalanish ta’lim muhitining psixologik-pedagogik sifatiga ijobiy ta’sir ko‘rsatishi aniqlandi. Dastlabki 
kuzatuv va diagnostik baholash natijalariga ko‘ra, ko‘plab o‘quvchilarda o‘z hissiyotlarini aniq nomlash, ularni 
boshqarish, nizoli vaziyatlarda bosiqlikni saqlash va sinfdoshlarining emotsional holatini tushunish ko‘nikmalari 
yetarli darajada shakllanmagani kuzatildi. Ayniqsa, muloqot jarayonida tez ranjish, fikrini agressiv yoki tortin-
choq tarzda ifodalash, o‘z xatosini tan olishda qiynalish, tanqidni to‘g‘ri qabul qila olmaslik kabi holatlar emot-
sional intellekt rivojlanishining past yoki o‘rta darajasi bilan bog‘liq ekani aniqlandi [11].

Innovatsion metodlar asosida tashkil etilgan mashg‘ulotlardan so‘ng o‘quvchilarning emotsional faolligi, 
o‘zini anglash darajasi va muloqot madaniyatida sezilarli o‘zgarishlar namoyon bo‘ldi. “Hissiyot kundaligi” orqali 
o‘quvchilar o‘z kayfiyati, xursandchilik, qo‘rquv, xavotir, g‘azab va ishonch kabi holatlarni tahlil qilishga odat-
landi. Rolli o‘yinlar va keys-stadi mashqlari esa ularning turli ijtimoiy vaziyatlarga nisbatan moslashuvchan 
munosabat bildirish, boshqa shaxs nuqtai nazarini tushunish va muammoga bir tomonlama emas, balki ko‘p 
qirrali yondashish ko‘nikmalarini rivojlantirdi [12].

Natijalar shuni ko‘rsatdiki, emotsional intellektni shakllantirishda faqat tushuntirish yoki nazariy suhbat 
yetarli emas. O‘quvchi emotsional vaziyatni amaliy boshdan kechirishi, uni tahlil qilishi, o‘z munosabatini qayta 
baholashi va guruhiy muhokamada ishtirok etishi zarur. Trening mashg‘ulotlari jarayonida o‘quvchilarning 
empatiya, o‘zini nazorat qilish, tinglash madaniyati va hamkorlikda ishlashga tayyorligi oshdi [13].

Diagnostik tahlil emotsional intellektning rivojlanishida refleksiv topshiriqlar, art-pedagogik mashqlar va 
guruhiy muhokamalar eng samarali metodlar qatoriga kirishini ko‘rsatdi. Yuqori darajaga ega o‘quvchilar o‘z 
hissiyotlarini izohlash, nizoni tinch yo‘l bilan hal qilish, boshqalarning kayfiyatini sezish va o‘z xatti-harakatiga 
tanqidiy baho berishda faolroq bo‘ldi. O‘rta darajadagi o‘quvchilarda esa ijobiy siljishlar mavjud bo‘lsa-da, ularga 
barqaror pedagogik qo‘llab-quvvatlash zarurligi aniqlandi [14].

O‘quvchilarda emotsional intellektni shakllantirish masalasi ta’lim jarayonida shaxsga yo‘naltirilgan 
yondashuvni kuchaytirish bilan bevosita bog‘liqdir. Tadqiqot natijalari shuni ko‘rsatadiki, o‘quvchining bilim 
olishga bo‘lgan munosabati, sinf jamoasidagi faolligi, o‘qituvchi bilan muloqoti va o‘zini namoyon etish dara-
jasi ko‘p jihatdan uning emotsional holatini anglash va boshqarish qobiliyatiga tayanadi. Shu sababli emot-
sional intellektni rivojlantirish alohida tarbiyaviy tadbir sifatida emas, balki dars, sinfdan tashqari faoliyat va 
psixologik-pedagogik qo‘llab-quvvatlash tizimining uzviy qismi sifatida tashkil etilishi lozim [15].

Innovatsion metodlarning samaradorligi ularning o‘quvchini faol ishtirokchi sifatida jalb qilishi bilan izohla-
nadi. An’anaviy tushuntirishga asoslangan yondashuvda o‘quvchi hissiyot haqida ma’lumot oladi, biroq uni real 
vaziyatda qo‘llash imkoniyati cheklangan bo‘ladi. Rolli o‘yinlar, treninglar, keys-stadi, art-pedagogik mashqlar 
va refleksiv kundaliklar esa o‘quvchiga o‘z kechinmalarini amaliy anglash, ifodalash va qayta baholash imkonini 
beradi. Bunday metodlar orqali o‘quvchi o‘zining ichki holatini tahlil qilishni, boshqalarning fikri va kayfiyatini 
inobatga olishni, tanqidiy vaziyatlarda emotsional muvozanatni saqlashni o‘rganadi [16].

Muhokama jarayonida yana bir muhim jihat shuki, emotsional intellekt diagnostikasi faqat test natijalari 
bilan chegaralanmasligi kerak. Chunki o‘quvchining emotsional rivojlanishi murakkab va dinamik jarayon bo‘lib, 
u turli vaziyatlarda turlicha namoyon bo‘lishi mumkin. Shu bois diagnostikada kuzatuv, suhbat, o‘zini o‘zi baho-
lash, tengdoshlar fikri, o‘qituvchi tavsifi va amaliy topshiriqlar natijalarini uyg‘unlashtirish maqsadga muvofiqdir. 
Bu yondashuv o‘quvchining emotsional intellekt darajasini yanada xolis baholashga xizmat qiladi [17].

Pedagogik oliy ta’lim muassasalari uchun mazkur masalaning ahamiyati yanada kengroqdir. Bo‘lajak 
o‘qituvchilar emotsional intellektni shakllantirish metodlarini bilishi, o‘quvchilarning hissiy holatini sezishi, sinfda 
sog‘lom psixologik muhit yaratishi va nizoli vaziyatlarni pedagogik madaniyat asosida boshqarishi zarur. Shu 
jihatdan emotsional intellektni rivojlantirish bo‘lajak pedagoglarning kasbiy kompetensiyasining muhim tarkibiy 
qismi sifatida qaralishi kerak [18].

XULOSA VA TAKLIFLAR
O‘quvchilarda emotsional intellektni shakllantirish zamonaviy ta’lim jarayonining muhim pedagogik yo‘na

lishlaridan biridir. Chunki o‘quvchining o‘z hissiyotlarini anglash, boshqarish, boshqalarning holatini tushunish, 
muloqotda muvozanatni saqlash va ijtimoiy vaziyatlarga moslashish qobiliyati uning shaxsiy kamoloti hamda 
o‘quv faoliyatidagi muvaffaqiyati bilan bevosita bog‘liqdir. Tadqiqot natijalari emotsional intellektni rivojlantirish 
faqat psixologik yordam doirasida emas, balki o‘quv-tarbiyaviy jarayonning uzviy tarkibiy qismi sifatida tashkil 
etilishi lozimligini ko‘rsatdi [19].

Innovatsion metodlardan foydalanish o‘quvchilarning emotsional faolligini oshirish, ularda o‘zini anglash, 
empatiya, refleksiya, ijobiy muloqot va nizoli vaziyatlarni konstruktiv hal qilish ko‘nikmalarini rivojlantirishga 
xizmat qiladi. Rolli o‘yinlar, keys-stadi, trening mashg‘ulotlari, art-pedagogik topshiriqlar, “Hissiyot kundaligi”, 
refleksiv suhbatlar va raqamli interfaol vositalar o‘quvchilarni faol ishtirokchi sifatida jalb etadi. Bunday metodlar 

orqali o‘quvchi o‘z ichki kechinmalarini ifodalashni, salbiy hissiyotlarni boshqarishni, boshqa shaxslarning nuqtai 
nazarini tushunishni va o‘z xatti-harakatlariga tanqidiy baho berishni o‘rganadi [20].

Emotsional intellekt diagnostikasida bir tomonlama baholashdan voz kechish zarur. Testlar, kuzatuv, 
suhbat, o‘zini o‘zi baholash, refleksiv yozuvlar va amaliy vaziyatlarni tahlil qilish natijalari uyg‘unlashtirilganda 
o‘quvchining emotsional rivojlanish darajasini xolisroq aniqlash mumkin. Past, o‘rta va yuqori darajalarni belgi-
lash esa pedagogga individual yondashuvni tanlash, qo‘llab-quvvatlash choralarini ishlab chiqish va rivojlanish 
dinamikasini kuzatish imkonini beradi.

Pedagogik oliy ta’lim muassasalarida bo‘lajak o‘qituvchilarni emotsional intellektni shakllantirish metod-
lari bilan qurollantirish alohida ahamiyatga ega. Chunki o‘qituvchi nafaqat bilim beruvchi, balki sinfda sog‘lom 
psixologik muhit yaratuvchi, o‘quvchi shaxsini qo‘llab-quvvatlovchi va emotsional tarbiyani boshqaruvchi peda-
gogik subyektdir. Shu bois emotsional intellektni rivojlantirishga yo‘naltirilgan innovatsion metodlar ta’lim sifatini 
oshirish, o‘quvchilarning ijtimoiy moslashuvini kuchaytirish va barkamol shaxsni tarbiyalashning samarali vosi-
tasi sifatida baholanishi mumkin.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.05

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

